
Bitima

Gobbanke iillitinoha Miinjaame, Poletikunna Dagoomitte lopho deerrinni ka’ne qansootaho
Dagitte owaante aate amuraati yanna illachishinoha, yannite egennonni massagaminohanna
gumaamo ikkanno gede assa hasiissannoha ikkaasinni, mussinnunninna bainchu assootinni
coa owaatamaanote owaante kasseenyira ga’mi’re loosannohanna amanyootu
massagooshshuwa loosu aana hosiisannoha fullaha loosaasine kalaqatenna batisate

Ogimmansanni ikkaddanna gumaamma, Amanyootinsanni naandannire, godowinni Gobbansa
baxxanno ogeeyyenna massagaano kalagatenna batisate, mootummate loosi minna
gansootaho taalonna malaado weello owaante aana kaasantinno soqansho afidhanno
uurrinnsha ikkitanno gedenna danchi gashshooti burqanno assate, tini Amanyootu Kodde
Sidaamu dagoomu Qoggowu amaale mini giddo gaamantino Amnanyootu ha’runso kifilla

deerrinni loosu aana hossanno gede assateti.

Konne biddiidda Sidaamu dagoomu Qogqowu amaale mini amanyootu harunso kaima
assidhinnohu Sidaamu dagoomu Qoqgowu mootimma wirro haaroonsinoonnihu
Amanyootunna Tsere-mussinnu Komishiine wirro uurrisate lallawi kiiro 19/2014 Quwa 8
(11) Garinni uyinoonnise biilloonyi garinni tenne amanyootu kodde 15 quwa amaddinnota

gixxeessinoonni.

Gafa Mite:- Xaphooma murtuwa

Quwa 1. Harancho Umo

Konne bidissa (kodde) Sidaamu dagoomu Qoqgowu amaale mini, “Amanyootunna
Tsere-mussinnu dayirekitere loosaasinenna Amanyootu Ha’runso kifilla Amanyootu
biddissa (bido)” yine xawisa dandiinanni.

2. Tiro

Qaalu eo wole tiro aa hoogguro tenne koodde giddo

2.1. “Qoqqowo" yaa Sidaamu dagoomu qogqqowu mootimma yaate

2.2. Amaalete Mine'" yaa Sidaamu dagomu qoqqowu amaale mineti yaate

2.3. Songaafitte”” yaa Sidaamu dagomu qogqowu amaale mini sogaafiteti woy
songaafichati.

2.4. “Laynki Songaaficho 'yaa Sidaamu dagomu goqgowu amaale mini laynki
songaafichaati/songaafitteeti.

2.5. “Mootimmate loosaasincho " yaa qogqowu mootimma loosu mini giddo qaxarame

loosanno mancho ikke konni woroonni noore dihangafanno.

a. Biirote aantichimmate sooreessimmanni, biirote aantichimma deerrinni
mootoonsinoonniri, komishiinerootu, layinki komishiinerooti biddissu sooreeyye, borrote
mini sooreeyye layinki loosu ha’risaano aantoota dayrekiterra hattono lawanno biilloonyi
aana afantanno sooreeyye

b. Qogqgqowu, zoonete, woradaho, quchumahonna olluu amaale mine miila ikke mootimmate
loosaasinchimmanni gaamame loosannoho;

c. Qogqowu yoo minnara deerra deerraho heedhanno yooaano, seeru allaalaano, poolise

Seeru seejjonna Milshu miilla.
d. Noonsa baxxino akatinni mootimmate loosu mini ledo e’anno sheemati garinni baantanna tirfete

saatenni loossanno ogeeyye

e. Konne quwa cinaancho quwu 2 fidalete aante A aana loosu loosu ha’risaancho, aantoota
loosu ha’risaanonna dayrekiterra kaajjinshoonni quchumuno ikko olluu loosu ha’risaano

hattno dayrekiterra dila’anno.

f. Garimma noo seeru bissa tenne amanyootu koodduwanni galtannokki gede assinoonni

loosaasine,

2.6. “Biiro woy biirote soorreessi” yaa aantensa ha’runsite paabiliki seeriviisetenna mannu

jiro latishshi biiro woy biirote sooreessa

2.7. “Aliidi sooreessa” yaa mootimmate loosi mine aliidimmatenni massaganno woy
aantaanchoho.

2.8. “Mereerima massagaano” yaa meriitete garinni uurrinshunni gaamame loossanno

dayrekitercho/gaamote massagaanchooti.

2.9. “Amanyoote” yaa mitte mittente uurrinsha woy dagoomi giddo so’ro ikktino

assootubba woy ikkitannokki gede gara ikkitinonna suwashsho lao heedhanno gede

assitanno assootubbaati.

2.10. “Amanyootu biddissa” yaa mitte uurrinsha giddo danchanna busha assootubba, assa

noorenna assa nookkire leellishshanno xaphooma laooti.

2.11. Horote kipho" yaa dhaadotenni ikko dhaaddiweelo doogonni mootimmate ledo woy

dagate ledo kiphantanno woy gurchitanno mootimmate loosi ledo amadante kalagantanno ay
dani horo yaate.
2.12. “Jiro" yaa loosaasinete hunda afantanno ay dani millissanno, millissannokkinna

buqgeennita ikkitinote yaate.

2.13. “Horubba egensiisa'" yaa horo egensiisate gadacho noonsa loosaasine annimmatenni
woy amadonsa hunda afantanno jiro Qogqowu Amanyootunna Tsere-mussinnu Komishiinera

egensiisa yaate.
2.14.“Aamansha" yaa qogqowu mootimma loosu mini giddo noo loosu deerranna yawonni

woy loosu hedeweelchonni waaga afi’rino woy miinjaame horo noosirichooti yaate.

2.15. “Koyishsha" yaa loosaasinete loosu ledo amadaminohunni waagiweelo uynanni
sagale,hodhishsha, hoteelle woy gangalatu owaantuwaati.

2.16 “ Maafuda" yaa mootimmate loosaasinchi losu korkaatinni egensiisino mootimmate,
dagatenna hallanyotu horo gawajjannore ikkasi seerunni woy haja la’annonsa bissanni
xawinsannikki gede daheessinoonni tajubba.

Quwa 3. Koo/tee Xawishsha

Amanyootu koodduwa giddo labbaahunni xawinsoonniri meyaatano xawisanno.
Quwa 4. Amanyootu Koodde Hexxo :-

4.1. Qara Hexxo:-

Deerra deerraho hee’ranno amaale minnara qarooyye, lifixanna gumaame owaante
gansootaho  uytanno gede danchu amanyooti noonsa amaalete minna
isilanchimmatenninna batinyunni kalaqate.

1.2, Tittirshu Hexxo :-

A. Owaatamaanchu dagoomira mootimmate biiltonna loosaasinenni uynanni amaalete mini
owaantera ammanamooshshu hee’ranno gede assate.

B. Amaalete mini loosaasine mootimmate poolisenna, sokkonna assootuwa gumaamunna
isilanchimma noo garinni xawadimmanna xa’mamooshshu noota assate,

C. Horote kiphansho xaadduro ha'nanni gara injeessate,

D. Amaalete mini loosaasine mooru laonna assoote sharrante taashshate,

E. Amaalete mini loosaasine dagate ha‘laanchimma uddi’ratenni uytanno owaante daga kassi
assitannota assate,

F. Amaalete mini loosaasinchi owaantete aamamooshshi assoote diriirsate,

Quwa 5. Amanyootu Koode Hasiishsha :-

A. Amaalete mini uurrinshanna loosaasine massagantanno amanyootu wodhuwa loosu
aana hosiisate danchu amanyootinni galatantinonna dhukansa dhaabbatino loosaasine
kalaqate,

B. Reformete loossa loosu aana hosiisate kaa’litanno disipiliinete dhaabbanyoote
kalaqate,

C. Amaalete mini owaante aamamooshshe qansootu chaartere garinni loosu aana
hosiisate,

D. Daganna gansootu Amaalete mini loosaasinchi wiinni agarranni luphiima
owaatamaanchimmate akatanna assoote leellishate,

E. Mittu mittunku meereerima massagaanoranna loosaasinera hasiisannonsa gadacho
leellishate,

F. Amanyootu ba’ne xaadduro adhinanni disipiliinete qaafubba xawo assate,

G. Babbaxxitino seeruwa giddo afantanno amanyootu wodhuwa gamba assatenni
muccite ikkitinonna ginaabbino koodduwa ikkitanno gede assate,

Quwa 6. Amanyootu Koodduwa Gumulamme Dannuwa Qoqgqowu Amaalete mini loosu
minna giddo gaamante loossanno loosaasine aanaati.

Gafa Lame
Quwa 7. Amaalete Mini Loosaasine Ha’runsa Hasiissanno Amanyootu Wodhuwa
Amaalete mini loosaasine uynoonninsa gobboomunna dagate yawo ikkadimmatenni;
ammanamooshshunna gumaamimmatenni gumulate konni woroonni noo wodhuwa

loosu aana hosiisa hasiissanno.
7.1. Sumbile Wo’mado Mannoomitte /Integrity

Ay mootimmate loosaasinchi sette /8/ Sumbile Wo’mado Mannoomitte afa noosi:-

A. Aaanno owaante sumbetenninna wo’millunni aatenni owaatamaano kassi assa
hasiissanno.

B. Mootimmate, dagatenna qansootaho eino qaali gondooro ayirrisanna sumbetenni
uynoonni loosu yawo gumulate gadacho noosi.

C. Loosu yannannino ikko loosu yanna gobbaanni suwashshonna dancha amanyoote

uddi’rinoha ikka hasiissanno.

D. Aaanno amaalenna owaante shokkitinokkitanna halaalaancho ikkase buuxa hasiissanno.
E. Loosu miillasira hasiissanno ayirrinye aatenni ammanama hasiissanno.

F. Loosu gumulshinna hallanyu akati dagoomu loosu mine aana wo’ma ammano tugqanno
gede ikka.

G. Hasiissannokki assootubbanni (lawishsha jallaagishshanno xagga horoonsi’ratenni
kasaara ga’natenni, dimbatenni, age loosu basera leella) labbino assootubba wiinni umosi
goropha hasiissanno.

H. Owaatamaanchu owaantete aamamooshshi aana shigishanno xa’mo sumbillunni adhe
hasiisanno xawishshanna mashalaqqe aate gadacho noosi.
7.2. Ammanamooshshe /Loyality

Ayehuno amaalete mini loosaasinchi 13 amanamooshshu umubba:-

A. Bayiriidi seerira; gobbate seerira, wodhoranna biddisuwara ammaminoha ikka
hasiissanno.

B. Gobbate bayiriidi seera ayirrisanna ayirrisiisa, bayiriidi seera agara, bayiriidi seerira
gurchitanno assootubba ay dani assootubba wiinni xooqanna looso ammanamatenni
loosate gadacho noosi.

C. Qansootunna daagte horo taalcho, rakkinota, gumaame hattono baxxino illacha
hasidhanno bissara hasiissanno doogonni ammanammenna sumbetenni owaata noosi.

D. Mootimmate loosu yannanna jiro hallanya hajora hosiisa hooga hasiisanno.

E. Awaawurshunni, muishsha adhatenni, ammanama xeisatenni, mussinna loosatenni,
biilloonye hasiisannokki garinni horoonsi’ratenni eemarama hasiissanno.

F. Mootimmate jiro hasiisanowa calla hosiisa hasiissanno.

G. Halaalu aana uurrine loosa, kaphu mashalagquwanna naqaashshuwa horoonsi’ranna
macciishshate wiinni fafa hasiissanno.

H. Mootimmate loosi mine noo loosu deerranna qeechinni heedhanno mashalagquwa
gansootahonna owaatamaanote owaante aate calla horoonsi’ra hasiissanno.

I. Muli sooreessi wiinni shigganno hasiissannokki hajajo adha hooga noosi.

J. Loosu mini giddo seerimalu assooti loosaminota anfiro muli sooreessira qummi assate
gadacho noosi.

K. Mussinnu loosamannokki gede rosiisa, sharramanna loosaminoha anfiro reqecci assa
hasiissanno.

L.. Uynanni owaantera owaatamaano wiinni aamansha adha hooga hasiisanno.

M . Daganna gobba ammanamatenni soqqamanna ayirinyu ayirrinyi gede assine adha
hasiisanno.

7.3. Xawadimma /Transparency:-

Aye amaale mini loosaasinchira 7 xawadimmate bixxilluwa agara hasiisannosi.

A. Garimma noo seerinni maafuda agara hasiisssnno tajubba agurranna qgansootahonna
owaatamaanote xawishsha aa hasiissanno.

B. Loosanno loosonna gumulubba xawo assate gadacho noosi.

Loosu darga umisi ayimma leellishshanno goowu bajje wodha hasiissanno.

O

D. Owaatamaano taalcho owaante afi’rate wonsha hasiissanno balaxi ikkituwa babbaxxitino
xaadooshshu hayyubba horoonsi’ratenni egensiisa uynanni mashaqquwano halaalaancho,
iilladonna yannite ikkase buuxa hasiissanno.

E. Loosu tunceenyinni kalagantino so’rubba taashshate qixxaawanya ikka; rakkino taashshote
qaafo adhatenni haja la’anno bissara egensiisate gadacho noosi.

F. Yannite loosu jeefishshi rippoorte shigishanna xa’miniro xawishsha shiqgishate gadacho
Nnoosi;

G. Loosu ledo amadantino babbaxxitino bissara assinanni koyshsha egensiisa hasiissanno.

7.4. Maafuda Agara /Confidentiality
Aye amaalete mini loosaasinchi 2 maafude agara noosi.

A. Loosu tunceenyinni afinoha mootimmanniha woy owaatamaanote maafuda mannootu
fajjo gobbaanni sayikki bissara sayse aa didandiinanni.

B. Loosu tunceenyinni afinoha gobbate maafuda; daganna gobba gawajja dandiitanno
mashalagqquwanna maafuda amadatenni rahotenni hajo la’anno mootimmate bissara
egensiisa hasiissanno.

7.5. Halaalaanchimma/Honesty

Ayehuno amaalete mini loosaasinchi 3 halaalanchimate bixxille agara noosiho.
A.Looso halaalunni calla ha’runse sumbillunni loosa hasiissanno.

B. Seeru fajjannohura gobbaanni loosatenni; amanyootu ba’nenni effira hasiissanno.

C. Owaatamaano dagara aanno owaante awaawurshunninna mallaandetenni co’itte ikka
hasiissanno.

7.6. Xa’mamaanchimma /Accountability

Ayehuno amaalete mini loosaasinchi 6 Xa’mamaanchimma bixxille agadha noosi.

A. Seeru gobbaanni uynoonni gumulo garimale ikkite dagatenna mootimmate jiro aana
gawajjo iillisha hallanyunninna gaamotenni xa’misiissanno.

B. Mootimmate loosira gaamantino jironna loosu aana hossinota jirote bikki rippoorte
assanna horoonshu aana kalagantanno foonge xa’mamaancho assitanno.

C. Hajajo ayirrisa hoogatenni balalsa, meessaneete qooffatanna sammi yine hajo
goshooshatenni loosu amuraatenna mootimmate poolise ha’runsa hoogatenni loosu
aana iillinshanni gawajjo xa’mamaancho assitanno.

D. Mootimmate loosi loosamannokki gede sammi yine cancisha hattono cancishshannori
ledo halama xa’misiissanno.

E. Gobbate budinna balchoomi ledo gurchitanno uddi’rate amuraate loosu basera
horoonsi’ra hoolloonnite.

F. Hajala’anno amaalete mini loosaasinchi afi’ranno horo egensiisa hasiissanno.

7.7. Dagate Horo Balaxisiisa /Serving the Public Interest

Aye amaalete mini loosaasinchi 3 dagate horo balaxisiisa hasiissanno.

A. Aye yannaranna darga loosanno loossara saysanno gumulo dagate horora balaxo uytannota
ikka noose.

B. Gumulo hasidhanno hajubbara garimma noose mashalagquwanna nagaashshuwa kaima
assi’ratenni gumulo aa hasiissanno.

C. Amaalete minanni uynanni owaantuwa taalchimmanna ammanatenni dagatenna
qansootaho aate yawo noosi.

7.8. Biilloonye garunni horoonsi’ra /Exercising Legitimate Authority/

Aye amaalete mini loosaasinchi 5 Biilloonye garunni horoonsi’ra hasiisanno.
A. Hiikkuy deerrira afantanno amaalete mini loosaasinenna mereerima massagaano loosonsa
loossanno yannara seerunni uynoonninsa eeggo kaima assi’ratenni ikka hasiissano.
B. Uynoonni mootimmate loosu eeggo hallanyu horo afi’rate assi’ra dihasiissanno.
C. Seerunni uynoonni loosu eeggo gobbaanni ikkitino assootubba loosa dihasiissanno.

D. Mootimmatenni uynanni owaantuwa taalchimmanna ammanatenni dagatenna gansootaho
aate yawo noosi.

E. Biilloonye kaima assi’ne uynanni owaante gosa, amma’no koo/teenna poletiku lao
badooshshinni ikka dinose.

F. Seerunni fajjinoonni horubba agurranna amadino loosinna loosu geechi korinni baxxitino
horo gamba assi’ra dihasiissanno;

7.9. Mallaada hooga /Impartiality
Ayehu amaalete mini loosaasinchi 3 mallaada hoogate qarbba agara noosi.

A. Sirchunni, kuulunni, koo/teenni, afuunni, amma’notenni, gosatenni, mannimmate
xe’nenni, jirotenni, poletiku laonni, qoxeessunni woy wole lasubbanni badikkinni taalchu
garinni daganna qansoota owaata hasiissanno.

B. Owaantete aamamooshshi isilanchimmanna xawadimma mereersine looso mallaande
nookkiha loosa hasiissanno.

C. Ogimmaancho gadacho fullanni yannara sammi yine woy balalsatenni seera tayse
sa’atenni ay manchino ikko gaamo gawajjitanno mallaandete assootubba loosa
dihasiissanno.

7.10. Seera Ayirrisa /Respecting the Law
Aye amaalete mini loosaasinchi 4 Seera Ayirrisate qarubba assa noosi.

A. Gumulo aatenni barru baali loossa loosi’ranno woyte mootimmate poolisenna istiraateeje,
gobbanniha bayiriidi seera, lallawa, wodhuwanna biddissuwa kaima assi’ratenni
gumulanna gumulsiisa hasiissanno.

B. Seeraho hiramatenni taalchimma buuxisiisa hasiissanno.

C. Uyno gumulo woy owaante seeranna amuraate kaima assidhinota calla ikkite xa’mi’nanni
yannara dawaro qolate gadacho noota ikka hasiissanno.

D. Seeru gobbaayidi assootubba loosantannokki gede gargaranna loosante afanturo haja

la’anno mootimmate bissara egensiisate gadacho noosi.

7.11. Dagate Xa’mora Hasiissanno Dawaro Qola /Responsiveness

Ayehuno amaalete mini loosaasinchi 4 dagate xa’mora hasiissanno dawaro qola noosi.

A. Daga jawa shooshangenninna shaqqillinni adhanna qaxaqa’eessunni macciishsha,
taalchonna hasiissannota rakkino tumo qola hasiissanno.

B. Owaatamaano uytanno lao sumbetenni adhe tashshi’ra hasiissanno.

C. Danchu gashshooti mitiimma tira dandiinanni garinni dagate owaante aa hasiissanno.
D. Egennonna dandoo horoonsi’ratenni mootimmate poolisenna latishshu mixubba
gumaamimmate guda hasiissanno.

7.12. Lawishsha Ikka /Exercising Leadership

Ayehuno amaalete mini loosaasinchi 5 umma aana lawishsha ikka noosi.
A. Amanyootu kooduwa giddo xawinsoonni massagooshshuwa adhanna loosunni
leellishatenni lawishsha ikka hasiissanno.
B. Loosaasine dagate hasatto kassi assitanno owaante aa hasiissanno.
C. Danchu amanyootinni co’aawatenni dancha lawishsha ikka hasiissanno.
D. Bainchu assootinna uurrinshanniha dancha su’manna macca doofaarsanno assoote
gorophatenni lawishsha ikka hasiissanno.

E. Loosu miillara tajete aana safantino hedo shigishatenni ammanama hasiissanno.

Quwa 8. Babbaxxitino Bissa Ledo Hee’ranno Xaadooshshe
8.1.Qansootu Ledo Hee’ra Hasiissanno Xaadooshshe
Ayehuno amaalete mini loosaasinchi 4 qansootu ledo hee’ra hasiissanno xaadooshshe

agara noosi.

A.Qansootu hasiissanno, gumaamenna ayirrinyunni  dukkisantino owaante afi’ra
hasiissannota ammananna loosunni leellisha hasiissanno

B. Dagate owaante aanno yannara seerunni maafuda ikkite amadantara bandoonni hajubba
agurranna xa’mi’nanni mashalagquwa gansootaho aa hasiissanno.

C. Dagatenna gansootaho taalo soqgamanna owaatate gadacho noosi.

D. Daganna qansootu afidhanno owaante aana heedhannonsa lao , koffeenya, woxarattonna
qummeessuwa shigisha dandiitannota ammanatenni shiqishidhanno hedubbara
seeraawenna yannite dawaro qola hasiissanno.

8.2. Aliidi Sooreeyye Ledo Hee’ranno Xaadooshshe

Ay amaalete mini loosaasinchi 5 aliidi sooreeyye ledo hee’ranno xaadooshshi noosi.

A. Horo afi’rate aliidi loosu sooreessi aana hekko kalaga dihasiissanno.

B. Aliidi massagaano loosu biddissuwanna uytanno loosu hajajo sumbetenni, danchu
amanyootinninna ogimmaate ayirrinyinni adhanna loosu aana hosiisa hasiissanno.

C. Aliidi massagaanora yannite, cu’'mo noota, halaalanya, xawadonna xa’mamaanchimma
leellishshanno rippoorte shigishate gadacho noosi.

D. Yannitenna ammanamooshshu noo taje aate gadacho noosi.

D. Aliidi massagaanonni shiqishshanno gumulubba baxxino ayirrinye woy horo afi’rate
ikkitinokkita buuxa hasiissanno.

E. Kalaqgantino so’ronna ba’ne halaalu aana uurrine dawaro qola hasiissanno.

8.3. Muli Sooreessi Ledo Hee’ranno Xaadooshshe Ayehuno amaalete mini loosaasinchi 5
agara noosi.

A. Looso assootu amuraati biddissi garinni calla worroonni gumulshi deerrinni gumulanni
noota muli sooreessi assanno ha’runso sumbetenni adha noosi.

B. Looso loosanno yannara mitiimma xaadduro muli sooreessa amaa’latenni woyyitino
gumulowa higa hasiissanno.

C. Haaroo massagaano gaamantanno yannara hasiisanno taje aate yawo noosi.

D. Hasiissannokki doogonni muli sooreessinni baxxitino horo afi’rate yora hooga
hasiissanno.

F. Muli sooreessinni uynanni ikkadeessitanno laubba adhe loosunni leellisha hasiissanno.
8.4. Loosu Jaalla Ledo Hee’ranno Xaadooshshe

Ayehu amaalete mini loosaasinchi 5 Loosu Jaalla Ledo Hee’ranno Xaadooshshes;-
A. Barru barrunku loososi loosanno yannara wolootta loosu jaallasi ledo danchu
amanyootinni coa ikke halamatenni loosu xaadooshshe assate gadacho noosi.
B. Baalante loosu jaallasi ledo hee’rannosi xaadooshshi halaalaanchonna shooshangete
aana xintaminoha ikka hasiissanno.
C. Loosu miillasi sumbillunni taashhshatenna quxate noosi giixxaawo loosunni leellisha
hasiissanno.

D. Gaamote sokko gumulate, egennonna dandoo loosu jaallasira beehate gadacho noosi.

E. Gaamote hasaawi yannara shigganno hedubbara ayirrinye aatenni adhe loosu aana
hosiissanno.

8 5. Kubbaaniyuwate/ Maammarrate Ledo Hee’ranno Loosu Xaadooshshe

Ayehu amaalete mini loosaasinchi 3 Kubbaaniyuwate maammarrate ledo hee’ranno loosu
xaadooshshe assa hasiisannosi.
A. Seerrimma noonsa uurrinsha giddo assanno hallanya beeqqooshshenna loosanno aye
loosono loosu minira egensiisate gadacho noosi.



11| Page

B. Loosu ledo amadantino daddalu kubbaaniya/ maammara giddo beeqqo assate
korkaatinni horote kiphansho kalaganturo muli sooreessira woy haja la’anno bissara
rippooret shiqishate gadacho noosi.

C. Loosanno loosu mine rigiwe assanno xaadooshshira seerunna assootu amuraate
kaima assi’rinoha ikka hasiissanno.

8. 6. Uurrinshuwate Ledo Hee’ranno Xaadooshshe

Aye amaalete mini loosaasinchi 3 uurrinshuwate ledo hee’ranno xaadooshshe agara noosi.
A. Aye dani xaadooshshe seerunna wodhote garinni gumula hasiissanno.
B. Seerimale horo afi’rate assanno jaante hunanna hattoore yortannore reqeccisha
hasiissanno.

C. Uurrinshuwate insa insa ledo xaadooshshe dhaapha dandiitanno garinni suwashsho
halamme assate gadacho noosi.

8.7. Kalqoomu Xaadooshshe
Aye amaalete mini loosaasinchi 4 kalgoomu xaadooshshe agara noosi.

A. Amaalete mine rigiwe kalqgoomu uurrinshuwa gambooshshi aana beeqqiro gobbate
su’manna ayirrinye agarino garinni halaalaancho hedo shiqgisha noosi.

B. Kalgoomu gambooshshuwa aana mootimmate poolisuwanna sekiterennita gobboomu
poolise aana xawishsha aa hasiissanno.

C. Uynoonnisi gobbaydi gobba ha’re sokko adhe kairo gobbasi higanno woyte hasiisanno
garinni qinaabbinota rippoorte sokku bissara shigishate gadacho noosi.

D. Kalgoomunna Ahigurete gambooshshuwa aana uurrinshuwatenna hallanyootu ledo
assinanni  xaadooshshuwara gobbanniha, mootimmanniha, Itophiyu dagahanna
dagoomiha, qansootu ayirrinyenna qoosso kissano hedubba ha’risanna togoore irkisanno
hajubba assa dihasiissanno. Konne loossanoreno kaajje sharrama hasiissanno.

8.8. Mereerima Massagaanora Gumulaanote Ledo Hee’ranno Xaadooshshe

Aye Mereerima Massagaanora Gumulaanote Ledo Hee’ranno 10 Xaadooshshe:-
A. Gumulaanote xawadonna cu’mo noo sokko aa hasiissanno.
B. Gumulaano uynoonninsa looso gumaamimmatenni, lifinxetenninna danchu
amanyootinni loossanno gede hasiissanno massago aa hasiissanno.
C. Loosu aana leeltanno foongera gumulaancho loosaasincho abbooshshate albaanni
balanxe taashsho assate wo’naalsha assa hasiissanno.
D. Dancha amanyootu akatta leellishatenni wolootta loosaasinera lawishsha ikka
hasiissanno.

E. Gumulaano loosaasine tii’’inna laora ayirriye aa hasiissanno.
F. Gumulo aate aana xa’mamooshshe adha hasiissanno.

G. Loosaasine goossonsanna gadachonsa affanno gede assate geechi noosi.

H. Loosaasine loosinsa geecha sumbetenni, amanyootunna gumaamimmatenni guddinota
leellado taje aana irki’re keenate qeechi noosi.

I. Loosaasine taalo illenni la”a, uurrinshate sokkonna injora geechu noota heda
hasiissanno.

J.  Ayehuno gumulaanchu loosaasinchi baxxitino horo afi’ranno gede sayikki bissanni
shigqanno ayyaayyamme adha dihasiissanno.

K. Hiitteenne yannarano gumulaanchunna wolootta mootimmate loosaasine ledo assanno
loosu xaadooshshuwa hojji horo ledo amadisiisa dihasiissanno.

Quwa 9.Meentu Qoosso Ayirrisa

Aye amaalete mini loosaasinchi 7 meentu qoosso ayirrisa hasiisannosi.
A. Latishshunna dimokiraasete amuraati ijaarsora gumaamimmanna hegeraamimma
buuxisiisate meentunnita poletikunna miinju qoosso ayirrisate gadacho noosi.
B. Meentu latishshu millimmo giddo nyaaichanna riqiwo nookki qoodi noota ammane
adhanna loosunni leellishate gadacho noosi.

C. Deerra deerranko afamanno meento ikkadeessatenni mootimma wortino meentu
paakeejenna poolise huwatatenni gumulanna gumulsiisa hasiissanno.

D. Ay hajora meentu beeqqo taalcho assa meentu qoosso ayirrisa ikkitinota huwatatenni loosu
aana hosiisate gadacho noosi.

E. Aye yannarano koo/tee miico effira, miica giwa, hattoori ikkinota anfi’ro qummeessa aate
gadacho noosi.

F. Baalanka darga meentu taalloonye wo’manka woyte ayirrisa, ayirrisama buuxa, meentu
taalloonyira gurchitanno assootubba reqeccisha hasiissanno.

G. Meentu aana iillitanno babbaxxitino miicubba tsere-dimokiraasaawe assootubba aana
farcote bissa hasiissannonna yannite qaafo adhitannokkiha ikkiro gimbi yaanna assoote
reqecisha hasiissanno.

Gafa Sase :-Addi Addi Wodhubba

Quwa 10. Amanyootu Kooduwa Gumulsha

A. Amaalete mine amanyootu koodduwa loosu aana hossanno gede babbaxxino xaadooshshu
hayyuwanni daga huwattanno gedenna loosu leellishat aana umisiha suwashshonna luphi
yitino kaa’looshshe asstenni dagete millimillo kalaga hasiissanno.

B. Amaalete mini loosaasinchi amanyootu koodduwa loosunni leellinshanni yannara

hasiissanno huwanyoote cu’me mixo mixi’re loous giddora eanna loosu aana hosiisa

hasiisanno.

C. Amaalete mine babbaxxitino dagoomu bissa, maammarra, hallanya uurrinshuwa, hattono
ogimmate maammara labbeemmeri koodde affanno gede bare qixxeessa hasiisanno.

D. Baalanti Amaalete mini loosaasine koodduwa ammante adhanna qaalu gondoori
sanade assite adhatenni barru barrunkunni loosunni leellisha,

E. Baalunku Amaalete mini loosasine qajeelsatenni koodde loosu aana hosiisate amuraate

diriirse loosu giddora eatenni yanna yannatenni keeno assatenni gumulshu rippoorte
gixxeesse deerra deerraho afantanno dagitte owaantenna mannu jiro latishshi biirora
shigisha hasiissanno.

F. Amaalete minino yanna yannatenni assanno harunsonna qorqorishinni kooddete
gumulshi deerra ha’runsitanno.

Quwa 11. Amanyootu Ba’nera Adhinanni Qaafo

Amanyootu ba’ne kalganturo Sidaamu Dagoomu qogqqowu Mootimma loosaasinete biddissi
kiiro 21/2011 disipiliinete gaafonna koffeenya tirate kaiminni gumulamannoha ikkanno.
Quwa 12. Amanyootu Koodde Loosu Aana Hosisate Gadacho

Amaalete mine loosaasinenna uurrinshuwa kooddete giddo worroonnita amanyootu
massaguwa ammante adhatenni laote soorro abbate seeru garinni uynoonninsa loosu
yawo loosu aana hosiisate gadacho noonsa.

Quwa 13 . Gumulamme HeedhannokKi seerubba

Tenne koodde ledo kiphamano ayee dani seeri woy rosichubbara gumulamme
diheedhannonsa.
Quwa 14. Koodde Woyyeessate Daafira

Tenne koodde woyyeessa hassiissuro Dagitte Owaantenna Mannu Jiro Latishshi Biiro
woyyeessa dandiitanno.

Quwa 15. Koodde Kaajjitanno Yanna
Tini koodde Arfaasa 30/2016 M.D hanaffe loosu aana hossannoha ikkanno.

Arfaasa 2016 M.D
Sidaamu Dagoomu Qoggowu Amaale Mini Songaafite

Fantayye Kebede

Hawaasa

